
Annotatsiya: Statistikaning paydo bo’lishi uzoq tarixiy ildizga ega bo’lib, barcha tarixiy 

formatsiyalarda namoyon bo’ladi va iqtisodiy munosabatlarning rivojlanishi bilan birga taraqqiy 

etadi va takomillashadi. Statistik hisoblarning rivojlanishi to’g’risidagi ma’lumotlar qadimgi 

Hindiston, Xitoy, Misr va boshqa davlatlarda yaratilgan tarixiy asarlarda o’z aksinitopgan. 

Davlatlarning paydo bo’la boshlashi bilan, davlat yig’imlarni to’plash uchun, yer egalarida qancha 

yeri borligini, undan qancha daromad olishini, urush olib borish uchun qancha aholi va shundan 

qanchasi katta yoshdagi erkaklar va boshqalarni bilish zaruriyati tug’iladi. Bu ishlar qadimgi statistik 

ishlardan farq qiladi, ya’ni u faqat ro’yhatga olish emas, balki statistik hisob-kitoblarni amalga 

oshirishni talab etadi va ularni boshlanganligidan dalolat beradi. 

Kalit soʻzlar: statistika, ahvol, siyosiy arifmetika, tasviriy statistika, statistik kuzatish, to’plam, 

statistik ko’rsatkich, qonun, qonuniyat. 

 

Kirish 

Statistika fani XVII asrning oxirlariga kelib, mustaqil fan sifatida shakllana 

boshlandi.Statistika – bu ma’lumotlar to’g’risidagi fandir. U raqamli ma’lumotlarni 

to’plash,tasniflash, umumiylashtirish, tizimlashtirish, tahlil qilish, taqdimot va talqin 

qilishni o’z ichiga oladi. Statistika – bu ma’lumotlar to’g’risida fan hisoblanib, ushbu 

ma’lumotlar tanlama (yoki bosh to’plam) da bir yoki bir necha ko’p o’zgaruvchan 

birliklarining miqdorini o’lchash orqali olingan. Barcha ma’lumotlar (va shu sababli, biz 

o’lchashimiz mumkin bo’lgan o’zgaruvchilar) ikkita asosiy turlaridan biri sifatida 

tasniflanishi mumkin; miqdoriy ma’lumotlar va sifat ma’lumotlar. O’zbekiston 

Respublikasi mustaqillikka erishgandan so’ng, bu fanni O’zbekistonda rivojlantirishda 

professorlar N.Soatov, E.Akramov, I.Ermatov, X.Nabiyev, S.Sirojiddinov, 

Yo.Abdullaev, R.Alimov, M.Hamroyev, X.Shodiyev, A.Ayubjanov, B.Usmonov, 

A.Nabixo’jayev, X.Xujaqulov kabi olimlarning ham xizmatlari katta bo’ldi. 

Tahlil va natijalar 

Statistika bu – sonlar va o’lchovlar yordamida ko’psonli va turli-tuman hodisalarni 

hisobga olish, tasvirlash.Ikkinchidan statistika to’plangan ma’lumotlarni raqamlar 

qatori, jadvallar, grafiklar, turli hisob-kitoblar orqali ifodalash, uchinchidan, statistika 

to’plangan ma’lumotlarni tadqiqot usullarini shunday tartibda o’rnatadiki turli-tumanlik 

ichida birlikni, son-sanoqsiz alohida “tasodiflar” orasida qandaydir umumiylikni, 

qandaydir bog’liqlikni aniqlash uchun ya’ni xulosalar qilishdir. Statistik xulosa – bu 

tanlamani tashkil etuvchi axborotlar asosida bosh to’plam haqida prognozlashtirish va 

ba’zi bir boshqa umumlashtirishlarni baholashdir. 

Statistik metodlardan foydalanib, biz xatoning cheklanishini baholashimiz 

mumkin. Bu cheklashish – shunchaki son bo’lib, xatomizning bahosi (tanlanmadagi 

o’rtacha yosh va bosh to’plamdagi o’rtacha yosh o’rtasidagi tafovut) ma’lum 

ehtimoldan oshib ketmaydi.Statistik xulosalarning ishonchliligi muayyan matnda 

muhokama qilinadi. Ayni paytda, xulosa uning ishonchliligi darajasisiz to’liq emasligini 

siz tushunishingizni, biz shunchaki istaymiz. 

Tasviriy statistika muammolarining to’rtta usuli; 

1. Bosh to’plam yoki qiziqtiruvchi tanlanma; 

2. Tadqiqot qilinadigan bir yoki bir necha o’zgaruvchilar (bosh to’plam yoki 

tanlanma 

birliklarining tavsiflanishi); 

3. Jadvallar, grafiklar yoki sonlarda jamlangan instrumentlar; 

4. Ma’lumotlarda qonuniyatlarni aniqlash. 

Biz uchun ishonchli yagona to’g’ri usul bo’lib, bosh to’plam to’g’risida xulosa 

qilishga tanlamaga barcha bosh to’plamni kiritish hisoblanadi. Ammo resurslarning 

cheklanganligi (ya’ni, vaqt yoki mablag’ning yetishmasligi) tufayli, odatda, biz butun 

bosh to’plam bo’yicha ish olib boraolmaymiz, shuning uchun biz xulosalarimizni bosh 

to’plamning bir qismi (tanlama) bo’yicha qurishimiz mumkin. Shunday qilib, biz 

o’zimizning xulosalarimizga noaniqlik unsurini kiritamiz. Binobarin, imkon qadar, 

doimo har bir qilingan xulosaning ishonchliligi aniqlash va xabarini yetkazish muhim 

ahamiyatga ega. Ishonchlilik – bu xulosaviy (analitik) statistika muammosining 

beshinchi unsuridir ishonchlilik darajasi statistik xulosa bilan bog’liq bo’lgan noaniqlik 

me’yorining (odatda miqdoriy) tasdig’i hisoblanadi. 

Xulosa va takliflar 

Xulosa qilib aytganda Ilmiy hodisalar, iqtisodiy faoliyat va davlat faoliyati (sifat 

nazorati, statistik audit, prognozlash va boshqalar) bilan bog’liq ma’lumotlarni 

yig’ishda o’sishi so’nggi bir necha o’n yilliklarda sezilarli bo’ldi. Har kuni ommaviy 

axborot vositalari siyosiy, iqtisodiy va ijtimoiy tadqiqotlar e’lon natijalarini bizga 

taqdim etmoqda. 

Hukumatning e’tibori ortishi bilan, masalan, narkotik yoki mahsulotlar ustidan, biz 

miqdoriy savodxonligi (ya’ni, ma’lumotlarni savodli tahlil qilish qobiliyati) ga 

muhtojligimizni aniq dalilini ko’rishimiz mumkin. Shuning uchun, har birimiz ziyrak 

mag’izni – ma’lumotlarni talqin va ma’nosini tushunish uchun oqilona fikrlashni 

foydalanish qobiliyatni – rivojlantirish kerak. Miqdoriy savodxonlik bizga oqilona 

qaror, xulosa va umumlashmalarni qabul qilishda yordam berishi mumkin; ya’ni, 

statistikadan foydalanib, tanqidiy fikrlashimizga yordam beradi. Statistik tafakkur 

ma’lumotlar va xulosalarni tanqidiy baholash uchun o’z ichiga oqilona fikrlash va 

statistika fanini qo’llashni oladi. Ma’lumotlarning bosh to’plamida farqlar borligi 

fikrlash jarayoni uchun asos hisoblanadi. 

